
Abstrak 

Internasionale ooreenkomste oor die omgewing: Implikasies vir Suider-Afrika en 

universiteite. 

Een van die gevolge van die toenemende industrie en ontwikkeling van die mens, is die 

gepaardgaande vorming en vrystelling van besoedelstowwe, wat die gesondheid van die 

mens en omgewing versteur. Internasionale Ooreenkomste oor die Omgewing (IOO's) is 'n 

manier om die probleem aan te spreek. Persisterende Organiese Besoedelstowwe 

(PerSistent Organic Pol/utatants POPs) word beskou as 'n ernstige 

besoedelingsprobleem. Dit was die onderwerp van intense onderhandelings, wat gelei het 

tot die bekragtiging van die Stockholm Konvensie. Wetenskaplike kennis was 

deurslaggewend, aangesien wetenskaplike ondersoek die probleem eerste ontbloot het. Ek 

voer aan dat die gebrek aan dieptekennis oor POPs in ontwikkelende state beperkend was 

tydens die onderhandelings. Hierdie beperking sal van krag bly tydens die implementering 

en verdere ontwikkeling van die Konvensie. Die geval van DDT en malariabeheer, waaroor 

Suid-Afrika genoegsame data en inligting gehad het, het egter getoon dal 'n voordelige 

posisie beding kan word met kennis en in/igting. Dit was nie die geval vir gechloreerde 

dioksiene en furane nie, twee van die belangrikste POPs. Die Stockholm Konvensie bled 

egter die geleentheid van addisionele hulprniddele vir ontwikkelende state om POPs aan te 

spreek, insluitend DDT vir malariabeheer, asook om vrystelling van die baie toksiese, nie­

opsetlik gevormde POPs te verminder. Institusionele en akademiese instellings moet egter 

self die geleenthede herken en benut, sodat studente, navorsers en regeringsamptenare 

beter toegerus kan word om hierdie gevaarlike groep chemikaliee te ondersoek en te 

bestuur. 

1. Inleiding 

Die onlangse inwerkingtreding van die Stockholm Konvensie oor Persisterende Organiese 

Besoedelstowwe het weereens die aandag gefokus op die geleenthede en uitdagings wat 

internasionale ooreenkomste oor die omgewing bied, asook vir navorsing en akademiese 

opleiding aan universiteite in Suid-Afrika. Ek gaan die rol van gebrekkige wetenskaplike 

kennis, wat ontwikkelende state van ontwikkelde state onderskei, uitlig, en die beperkings 

wat tydens onderhandelinqs ondervind word ondersoek. 

1.1 Historiese perspektief 

lOa's (of International Environmental Agreements; lEAs) het wat sedert die laat 1800s al 

meer na vore getree, as 'n belangrike komponent van die wyse waarop state wedersyds 

aanvaarde omgewingsaspekte hanteer, en wat nie in isolasie aangespreek kan word nie. 

Multilaterale diplomatieke ooreenkomste vorm die basis vir lOa's, maar ander instansies 

het mettertvd ook 'n groter wordende rol begin 

100's 

Die Weense Konvensie oor die Reg van Ooreenkomste (treaties) van 1969 definieer 'n 

internasionale ooreenkoms as "an international treaty concluded between States in a 

written form and governed by international law" (Mitchell, 2003). lOa's sluit 'n heIe 

verskeidenheid ooreenkomste vir omgewingsbeskerming in, soos klimaat, osoon, 

verwoestyning, besoedeling, wateropvangsgebiede, plante en diere, handel in 

gevaarhoudende of afvalstowwe en selfs die toets van kernwapens, waar die beperking van 

besoedeling en die beskerming van die omgewing die hoofoogmerk is (Mitchell, 2003; 

Barret, 2003). lOa's kan net tussen 'n paar lande, of globaal wees, afhangende van die 

omstandighede, belange, geskiedenis en oorsake (Mitchell. 2003). Die VN organisasies, 

veral UNEP (United Nations Environment Programme), is betrokke by heelwat van hierdie 

lOa's, maar ander politiese verbintenisse, soos die Europese Kommissie, die Benelux, en 

die Assosiasie van Suidoos-Asiatiese State (ASEAN) het ook lOa's intern 

Sommiges lOa's, soos die Ramsar Konvensie oor Vleilande van Internasionale Belang, 

wat in 1971 is (Suid-Afrika is 'n stigterslid van hierdie konvensie), is tot stand gebring 

deur 'n aantal besorgde state, en staan onafhanklik van ander konvensies fU;t"h",11 2003). 

Met 'n al hoe groter wordende natuurwetenskaplike kennis, het die laaste paar dekades die 

totstandkoming van 'n hele aantal globale 100s gesien. Dit sluit in konvensies soos CITES, 

die Montreal Protokol, en die VN Konvensie oor die Bekamping van Verwoestyning 

(UNCCD). 'n Reeks konvensies wat handel oor voorkoming van chemiese besoedeling het 

ook begin ontwikkel, waarvan die Rotterdam Konvensie oor Vooraf Ingeligte Instemming 

(Rotterdam Convention on Prior Informed Consent wat die vervoer van gevaarlike 

chemiese produkte tussen state reguleer), en die Basel Konvensie (wat die vervoer van 

gevaarhoudende afval tussen state reguleer) van die meer bekendes is, en waarvan Suid­

Afrika ook lid is. Die Rotterdam Konvensie het 24 Februarie 2004 van krag geword, 

die Basel Konvensie, wat sterk klem Ie op hulp aan ontwikkelende state om nie deur afval 

van elders benadeel te word nie, reeds sedert 1992 van krag is (Barret, 2003). Die 

Stockholm Konvensie is een van die nuutste konvensies wat chemiese besoedeling 

probeer voorkom en elimineer. 

Ander rolspelers 

Rolspelers anders as state in 100's is multinasionale korporasies (MK's), nie­

regeringsorganisasies (NRO's), en inter-regeringsorganisasies (IRO's). Die bekendste IRO 

is sekerlik die Verenigde Nasies (VN). Die staat, gegrond op sy soewereiniteit oor 'n 

geografies gespesifiseerde grondgebied en inwoners, bly egter steeds die belangrikste in 

100's, alhoewel groter seggenskap deur die VN en ander internasionale rolspelers na yore 

begin tree (Strange, 1986), 

Die kostes of verpligtinge verbonde aan die deelname van 'n staat aan 'n 100 is egter nie 

noodwendig gelykstaande aan die voordele nie (Swanson & Johnston, 1999; Barret. 2003). 

Gevolglik is daar reeds meer as 700 100's tussen drie of meer state, en meer as 'n 1000 

bilaterale omgewingsooreenkomste van alhoewel nie almal ewe effektief of selfs 

aktief is nie (Mitchell, 2003). 

Toenemende regulering, lone, belasting en ander kostes in ontwikkelde state het 

veroorsaak dat heeJwat MK's hul produksie na ontwikkelende state, met 'n goedkoper 

kostestruktuur en makliker regulasies, verskuif het (Swanson & Johnston, 1999). Die 

effektiewe gesag van die betrokke regerings bied dan meer bewegingsruimte aan die 

betrokke MK. Dit kan gestel word dat hierdie vorm van beperkte gesag, vergelykbaar is met 

die gesag van die kerk in die Middeleeue in Europa (Strange, 1986) wat tot 'n mate eie 

gesag of wettigheid begin ontwikkel het. State, en dan veral ook ontwikkelende state, het 

oak meer afhanklik begin raak van die invloed van MK's. 

Die NRO's is 'n soort rolspeler wat 'n sterk teenwoordigheid by beleidsformulering oar die 

omgewing het, en kan as effektiewe teewig teen MK's dien. Internasionale NRO's (soos 

WWF en Greenpeace) het baie geld, het 'n legitieme beeld by die publiek (veral in 

ontwikkelde state) en kan meer samehangend in beleidsonderhandelinge wees, as wat die 

kompeterende belange van MK's toelaat (Boehmer-Christiansen & Kellow, 2002). Wanneer 

MK's as 'n groep onderhandel, doen hulle dit vele male op grand van die laagste gemene 

deler, maar die deelnamebly hoofsaaklik sektoraal en kompeterend. NRO's soek en 

bevorder strenger internasionale regulering, juis omdat die state afhanklik is van die MK's 

se kapitaal en invloed. Waar die NRO's 'n groat ral speel am strenger regulering Ie 

bewerkstellig, is am konsensus tussen state te bewerkstellig. In vele gevalle 

verteenwoordig NRO's oak die omgewingsbelange van nie-soewereine gebiede, soos 

oseane en poolgebiede, wat nie onder die direkte beheer of verantwoordelikheid van state 

val nie. Die sterk bande wat NRO's met die media het, asook die agting wat hulle van die 

publiek ervaar, maak dit moontlik dat internasionale NRO's beleidsvorming kan be·invloed. 

Die Stockholm Konvensie 

Hierdie konvensie (Anon, 2004), wat op 17 Mei 2004 van krag geword het, het sy beslag 

gehad in Hoofstuk 19 van Agenda 21 (United Nations Conference on Environment and 

Development gehou in 1992 in Rio de Janeiro), oar die behoefte aan bestuur van en 

handel in toksiese chemikaliee. Onder leiding van UNEP se bestuursraad, het 'n groep 

kenners in Manilla in 1996 byeengekom en aanbeveel dat, veraJ vanuit die 

natuurwetenskappe, daar genoeg gegewens dat internasionale intervensie is om die 

risiko verbonde aan blootstelling aan 12 spesifieke POPs te verminder (Karlaganis, Marioni, 

Sieber & Weber, 2001). 'n interregerings-onderhandelingskomitee (Intergovernmental 

Negotiating Committee - INC) is dienooreenkomstig byeen geroep, om 'n 100 teen einde 

2000 te onderhandel. 

Na die suksesvolle onderhandelings in Johannesburg (lNC5), is die Konvensie, tydens 'n 

diplomatieke kongres in Stockholm in Mei, 2001 deur heelwat state geteken (maar nie 

geratifiseer nie). State he! toenemend hul ratifikasies aan die VN begin stuur. Die teks van 

die Konvensie bepaal dat die Konvensie van krag sal word, negentig dae nadat die 50sle 

staal die Konvensie geralifiseer het (dit was Frankryk). Op die 17de Mei 2004 het die 

Konvensie van krag geword. Die ledetal is reeds meer as 130 state, en die leser kan die 

ralifikasies monitor op die Stockholm Konvensie se webwerf (Anon, 

Wat behels die Stockholm Konvensie? 

Die Konvensie het ten doel om die vorming en vrystelling van 12 POPs te verminder of te 

staak, sodanig dat vrystellings na die omgewing verminder of gelermineer word, en 

daardeur die blootstelling van mens en die natuur, aan hierdie gevaarhoudende stowwe te 

verminder. Uiteindelik sal dit 'n meer gesonde omgewing vir mens en aile ander biota 

daarstel (Karlaganis et aI., 2001; Ballschmiter, Hackenberg, Jarman & Looser, 2002; 

Buccini, 2003; O'Driscoll, 2004). Hierdie persisterende stowwe word, 6f opsetlik vervaardig 

(soos insektisiede soos DDT en dieldrin), 6f word as nie-opsetlik-gevormde byprodukte 

tydens 'n hele reeks van hoe-temperatuur prosesse gevorm. PCBs (polychlorinated 

biphenyls) en HCB (hexachlorobenzene) is van die stowwe wat beide doelbewus of sonder 

intensie gevorm word. Natuurlike prosesse soos veldbrande en vulkaniese uitbarstings kan 

ook van hierdie stowwe vorm, maar slegs antropogeniese bronne word deur die Konvensie 

aangespreek. 

Die rede vir die noodsaak vir internasionale aksie, is dat hierdie stowwe, nadat dit vrygestel 

is, nie by die bron bly nie, maar kan globaal kan versprei. Aangesien die stowwe moeilik 

deur natuurlike prosesse afgebreek word, bly dit lank in die omgewing. Hierdie eienskappe 

maak dit ook moontlik dat hierdie stowwe ver kan versprei, via lug, seestrome of selfs deur 

migrerende diere, na plekke, soos die poolstreke, waar dit nie gebruik of gevorm word nie. 

In die poolstreke is die halfleeftyd van hierdie stowwe selfs nog langer is as in die 

gematigde gebiede. Dit begin akkumuleer in biota, en hoe en selfs gevaarlike vlakke in die 

diere (soos walvisse, ysbere en maar ook in mense (veral die Inuit in Kanada, 

Alaska en Siberie) beqin voorkom. Die van hierdie stowwe om, wyd te kan versprei, 

in vetweefsel van organismes opgeneem en gestoor te kan word, asook die toksiese aard 

hiervan, vorm die basis van 'n goed-gefundeerde motivering, wat beslag in die Stockholm 

Konvensie gekry het (Dewailly, Ayotte, Bruneau, Laliberte, Muir & Norstrom, 1993; AMAP 

1998; Bailey, Barrie, Halsall, Fellin & Muir, 2000; Ballschmiter et aI., 2002; Porta & Zumeta, 

2002; Godduhn & Duffy, 2003; Fiedler, 2003; Bouwman, 2003; Scheringer & Wania, 2003). 

5.2 Suid-Afrika en die onderhandelings oor die Stockholm Konvensie 

Suid-Afrika was aktief en leidend tydens die onderhandelinge, en het die Konvensie 

geratifiseer op 4 September 2002. Suid-Afrika was van die begin af verteenwoordig, en het 

aan aile INCs en die !wee CEGs deelgeneem. Beperkte fondse het egter 

genoodsaak dat toegewyde wetenskaplike ondersleuning net drie INCs en een CEG 

teenwoordig was. 

Aspekte van die wetenskaplike onderhandelings 

Die impak, of die gebrek daaraan, van natuurwetenskaplike kennis op die verloop en 

uitkoms van die onderhandelings, was baie duidelik. Natuurwetenskaplike 

verteenwoordiging en insette in geheel vanuit die ontwikkelende state tydens die INCs was 

maar karig, met enkeles uit Suid-Amerika, en 'n paar van China. Uit Afrika was die 

diplomatieke en wetenskaplike deelname, behalwe vir Suid-Afrika, vera I aan die begin, 

maar min. Dit het egter wei beteken dat die Suid-Afrikaanse insette van groot belang was, 

en het Suid-Afrika op sekere gebiede 'n beduidende rol gespeel. Dit was egter gou duidelik 

dat wetenskaplike kennis i.v.m. sekere van die POPs in Suid-Afrika, en in meeste ander 

ontwikkelende state, minimaal is, en selfs ontbreek. Aangesien die Konvensie beide 

en nie-opsetlike POPs -produksie en -gebruik aanspreek, het dit vele 

ontwikkelende state deurentyd benadeel. Die qebrek aan kundiqheid en kennis in 

ontwikkelende lande gaan veral ook 'n beduidende rol speel wanneer nuwe middels vir 

insluiting oorweeg moet word. Weereens sal lande met 'n agterstand in wetenskaplike 

kennis ook met 'n agterstand onderhandel. 

POPs gifstowwe 

Die meeste van die beskikbare kennis in SA het betrekking op die POPs gifstowwe, veral 

DDT, dieldrien en HCB. Aangesien net heptachloor en DDT ten tyde van die aanvang van 

die onderhandelings as POPs gifstowwe in Suid-Afrika in gebruik was, was die ander 

endrien, aldrien, heptachloor, mirex en toksafeen) van minder belang. Residue 

van meeste van hierdie gifstowwe is egter steeds in die omgewing teenwoordig, en daar is 

aanduidings dat van hierdie residue van elders afkomstig is (Osibanjo et aI., 2002). Die 

bydrae van hierdie kennis was beduidend, aangesien dit wys dat selfs in tropiese en ariede 

gebiede, die residue van hierdie stowwe geruime tyd in die omgewing vertoef, en ook in 

biota en mense beland. Die impakte wat hierdie residue op die mens of omgewing het, is 

egter nie bekend nie. 

Lindaan is tans 'n POPs-kandidaat, word nog steeds vervaardig en bemark, en het vlakke 

in die omgewing. Dit is een van die stowwe wat feitlik wereldwyd in lug en water gemeet 

kan word, en begin al hoe meer aandag trek. 

PCBs 

Een van die groot redes vir die ontwikkeling van die Stockholm Konvensie was die 

skokbevinding dat PCBs in kommerwekkende vlakke in moedersmelk in die Kanadese in 

die Arktiese gebiede teenwoordig was (Dewailly et aI., 1993). Daar is reeds baie kennis oor 

PCBs in vele state, veral die in die noordelike halfrond, maar die state suid hiervan, het op 

die beste maar min inligting. Zimbabwe en Suid-Afrika het verreweg die meeste (maar 

verouderde) inligting oor PCB-residue in die omgewing. In Afrika is daar maar weinig 

bekend oor hierdie POP. 'n Onlangse projek, befonds deur die Waternavorsingskommisie, 

het aan die lig gebring dat PCB residue in sediment in afgelee gebiede in Suid-Afrika 



teenwoordig is (Vosloo, Bouwman, 2004). Hoe dit daar beland het, is nie bekend nie, maar 

transport van elders (via lug of water) is moontlik. 

Dioksiene en furane 

Oor hierdie twee stowwe dat daar in Suid-Afrika baie min bekend is. Tot en met INC5 in 

2000, was daar net twee gepubliseerde studies in suider Afrika oor omgewingsvlakke 

(Schecter, Startin, Rose, Wright, Parker, Woods & Hansen. 1990; Vetter, Weichbrodt. 

Scholz, Luckas & Oelschlager, 1999). Vir Suid-Afrika en Namibie was daar gesamentlik 

minder as 20, en geen vir die res van Afrika geen datapunte nie. Die bronne van hierdie 

middels is egter wei teenwoordig (industrie. verbranding. veldbrande en ander), maar oor 

die mate van besoedeling en die impak daarvan is daar min bekend. Na die publisering van 

die WNK-studie (Vosloo & Bouwman. 2004), wat. net soos vir PCBs, aangetoon het dat 

hierdie stowwe orals gevind word, en dat industriele gebiede hoer vlakke van besoedeling 

het, het die prentjie verander. 

Wetenskaplike kennis en onderhandelings 

Oit was van die begin af duidelik dat state met minder wetenskaplike kennis. op die 

agtervoet onderhandel he!. Die kostes vir omgewingsanalises en of opnames van bronne is 

baie hoog, en die noodsaak daarvoor is ook nie hoog op die agendas van die meeste 

ontwikkelende state nie. Dit was ook nie duidelik tot welke mate onlwikkelende state bydra 

tat die globale POPs-produksie en vrystelling nie. Oit het wei na vore gekom dat die 

aorgrote meerderheid van POPs-produksie. in die noordelike halfrond plaasvind. Selfs die 

nie-opsetlike stowwe word hoofsaaklik. a.g.v. die intensiewe industriele aktiwiteit in die 

noordelike halfrond gevorm. Oit is egter ook so dat. soos die ryker state mettertyd minder 

POPs begin produseer, die armer state se globale proporsionele bydrae sal verhoog en dat 

hulle nog steeds. indien geen verandering sou plaasvind nie, aan die gevare van POPs 

blaotgestel sal 

Oor DDT was daar egter wei heelwat kennis beskikbaar in SA. DDT vir malariabeheer is in 

1996 in Suid-Afrika met alternatiewe middels vervang. Die loodsprojekte het baie goeie 

beheer getoon, en aanvanklik was die eerste resultate op grootskaal baie goed. Ongelukkig 

het 'n malariamuskietspesie (Anopheles funesfus) , wat a.g.v. DDT nie meer in Suid-Afrika 

voorgekom het nie, weer sy opwagting gemaak, wat in 'n buurland weerstandbiedend 

het teen die einsle altematiewe middels. Malariagevalle en -sterfles tot 50 keer 

toegeneem. Suid-Afrika, wat aanvanklik voorgehou was van 'n staat wat suksesvol DDT 

met iets anders kon vervang, het nou 'n voorbeeld geword van waar dinge tragies kan 

skeefloop. Noudat DDT weer gebruik word, in kombinasie met alternatiewe middels, is die 

situasie nou weer onder beheer. 

Dit was 'n duur les, en Suid-Afrika het dit goed tydens die onderhandelings gebruik om 'n 

voordelige posisie te beding. State of ander instansie wil nie deel wees van 'n konvensie 

wat verantwoordelik vir lead en dood van mense gehou word nie. DDT word ook in hoe 

vlakke in borsmelk van die Inuit-Indiane, asook in ysbere en ander diere in en om die pole, 

gevind (AMAP1998; Ballschmiter et aI., 2002; Zetterstrom, 2003; Buccini, 2003). Die 

inwoners van hierdie gebiede, en veral die moeders natuurlik, het reg op 'n skoon 

omgewing, veral indien hul nie self verantwoordelik is vir die gebruik van DDT nie. Aan die 

anderkant is die impak van malaria groot. Dit veroorsaak die dood van meer as 'n miljoen 

Afrikane (meestal verwagtende vrouens en kinders) elke jaar (Walker, Ricciardone & 

Jensen, 2003). Die situasie en kennis in Suid-Afrika het redelike belangslelling gekry, en 

met die data voorhande, insluitende die vlakke van DDT-kontaminasie van vrouens, babas 

en die omgewing (Bouwman, Reinecke, Cooppan & Becker, 1990; Bouwman, Cooppan, 

Reinecke & Becker, 1990; Bouwrnan, Cooppan, Becker & Ngxongo, 1991; Bouwman, 

Becker, Cooppan & Reinecke, 1992; Lotter & Bouwman, 2001), en intense 

onderhandelings, is goeie teks ontwikkel, maar wat streng en 

verantwoordelikhede aan ledestate opdra. 

Gevolgtrekking 

Die verloop van die ontwikkeling van die konvensie kan as 'n sukses beskou word, minder 

as vyf jaar nadat dit vir ratifikasie oopgestel is. Tans wil dit voorkom asof ontwikkelende 

state die meerderheid van die lede gaan uitmaak, wat interessante situasies tydens 

stemmings sal veroorsaak. Selfs die NRO's en IGO's was tevrede met die Konvensie, 

terwyl die industrie, soos dalk verwag kon word, gemengde en gematigde reaksie getoon 

het. Die uiteindelike sukses van die konvensie sal afhang van die erns en energie waarrnee 

die ledestate hierdie taak gaan aanpak. 

Die belange en inselle van industriele lande en MK's was deels verantwoordelik dat 

wetenskaplike fundering ("science-based") grondliggend tot die onderhandelings was. 

Ooglopend was dit om as 'n rasionele vertrekpunt te dien, maar die gevolg was dat 

oorwegings soos bekommernis, morele waardes en onkunde wei simpatie, maar weinig 

effektiewe gewig gedra het. Deur net te konsentreer op dit wat wetenskaplik gefundeer kan 

word, beteken net dat POPs en omstandighede waaroor genoegsame kennis beskikbaar is, 

aangespreek kan word. Wetenskaplike onsekerheid word gelukkig wei ten dele verwoord in 

die voorsorgbeginsel, wat maar dit word effens verswak in die doel van die Konvensie 

verwoord; "Mindfull of the precautionary approach ... " (ArtikeI1). 

Die kern van hierdie rede was die rol wat gedifferensieerde wetenskaplike kennis in die 

konvensie gespeel het. Die wetenskaplike gemeenskap was vir dekades lank reeds bewus 

van die toenemende gevaar van POPs, en het vir 'n geruime reeds beywer vir 

intervensie. NRO's as spreekbuis vir die omgewing het die saak verder gevoer, en het dit 

later deel van die politieke landskap gemaak. Wetenskap gaan 'n voortdurende rol speel ­

die gebrekkige wetenskaplike kennis in ontwikkelende state, deels veroorsaak deur gebrek 

aan infrastruktuur en opgeleide mense, moet aangespreek word, en die Konvensie kan as 

kanaal hiervoor dien. Alhoewel die Konvensie globaal van krag is, is dit gegrond op 

probleme wat meestal in die noordelike halfrond, en meer spesifiek in Antarktika na vore 

kom. Sekere POPs-aspekte, soos DDT en malariabeheer, is egter duidelik in die 

ontwikkelende state gelee, en sal dringend deur nuwe tegnieke en strategiee aangespreek 

moet word. Die Konvensie maak ook hiervoor voorsiening, en het reeds navorsing in die 

verband gestimuleer. 

Die bydrae van wetenskap moet egter ook nie oorskat word nie, want die verskil met, en 

verwantskap tussen, wetenskaplike onsekerheid en die voorsorgbeginsel, kan onduidelik 

wees (Boehmer-Christiansen, 1994). Die spanning tussen wetenskaplik-gefundeerde 

bevindinge en aanbevelings, kry vele kere 'n dowe oor, aangesien sekerheids- en politieke 

aspekte ook deur beleidsmakers in berekening gebring moet word (O'Riordan, 

Oit is egter so dat die meeste bestaande POPs in tropiese en subtropiese gebiede 

normaalweg vinniger afbreek, en dus nie so ver kan versprei nie. Oaar is egter moontlike 

omstandighede waar ander middels wei POPs-eienskappe in ons tipe klimaat kan 

openbaar, maar verdere navorsing word benodig. Die onus is dus op die ontwikkelende 

state om die geleenthede te benut om die voordele wat die Konvensie bied te ontgin. Skole 

en universiteite behoort kennis van 100's te neem, want leerders moet internasionaal 

relevant opgelei word. 100's en die groot IGO's, bied werksgeleentheid aan goed opgeleide 

studente, wat veral met korttermynaanstellings, baie ervaring kan opdoen, alhoewel nie 

noodwendig as navorsers nie. Opleiding aan die Noordwes-Universiteit neem reeds hierdie 

verwikkelinge in ag, en 100's word in die kurrikulums van nagraadse 

natuurwetenskapstudente ingesluit. Met studente wat meer internasionaal ingestel is. sal 

ons met meer gesag die behoeftes van ons Suid-Afrika en mense kan aanspreek, en 

internasionaal regverdig en wetenskaplik verantwoordelike posisies kan 

inneem. 

Bedankings: NWU, LNR, MNR, WGO, UNEP Chemicals, GEF, Nasionale Oepartement van 

Omgewingsake en Toerisme, en die NRF. Ek bedank Prof. PO Theron, Prof. Kenne de 

Kock, Prof. Pieter Potgieter en Mej. Cecile Combrink vir kommentaar en korreksies. Die 

opinies wat hier uitgespreek word is my eie, en refiekteer nie noodwendig die huidige of 

toekomstige onderhandlingsposisie van die regering van Suid-Afrika nie. 

